
07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Gabrielyan Sofya Ivanovna – tarix fanlari doktori, 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 

Esanova Zamira Normurotovna – yuridik fanlar 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat G‘aybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Jo‘rayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom o‘g‘li — yuridik fanlar 
bo‘yicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 

fanlari bo‘yicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

Article / Original Paper 

INTERNATIONAL AND REGIONAL ORGANIZATIONS IN ANTI-MONEY 
LAUNDERING, THEIR FUNCTIONS, POWERS AND AREAS OF ACTIVITY 

Khakimov Jakhongir Olimjon ogli 
Master's student of the Academy of Law Enforcement  
"Prosecutorial activities". 
E-mail: isoqovhabibilla@gmail.com  

Abstract. The article analyzes the role, functions, and responsibilities of international and regional organizations 
operating in the field of combating money loundering. In particular, it examines the activities of organizations that 
play an important role in ensuring financial transparency at the global level and in combating the legalization of 
illicit proceeds. 

Keywords: money loundering, International organizations, FATF recommendations, regional organizations, 
financial monitoring, international standarts, economic security. 

PUL YUVISHGA QARSHI KURASHISH SOHASIDAGI XALQARO VA 
MINTAQAVIY TASHKILOTLAR, ULARNING FUNKSIYA VA VAZIFALARI 

Isoqov Habibilla Jakparaliyevich 
Huquqni muhofaza qilish Akademiyasi magistraturasi 
“Prokurorlik faoliyati” mutaxassisligi tinglovchisi 

Annotatsiya. Maqolada pul yuvishga qarshi kurashish sohasida faoliyat yurituvchi xalqaro va mintaqaviy 
tashkilotlarning oʻrni, funksiyalari hamda vazifalari tahlil qilingan. Xususan, global miqyosda moliyaviy 
shaffoflikni taʼminlash va noqonuniy daromadlarni legallashtirishga qarshi kurashishda muhim ahamiyat kasb 
etuvchi tashkilotlar faoliyati koʻrib chiqilgan. 

Kalit soʻzlar: pul yuvish, xalqaro tashkilotlar, FATF tavsiyalari, mintaqaviy tashkilotlar, moliyaviy monitoring, 
xalqaro standartlar, iqtisodiy xavfsizlik. 

Pul yuvishga qarshi kurashish masalasi hamma davrlar va barcha davlatlarda ogʻriqli 

muammolardan biri boʻlib kelmoqda, mazkur muammoni yechimi boʻyicha xalqaro tashkilotlar 

umumiy qoidalar va tavsiyalarni ishlab chiqqan, tartibga solish mexanizmlarini koʻrsatib oʻtgan 

boʻlsada, har bir mintaqa doirasida yoki ikki davlat oʻrtasidagi transchegaraviy pul yuvish bilan 

bogʻliq muammolarni hal etish uchun oʻzaro ikki tomonlama kelishuvlar va mintaqaviy 

hamkorlik koʻplab davlatlarda yoʻlga qoʻyilmagan. 

Jinoiy uyushmalar, har qanday biznes kabi, oʻz faoliyatini amalga oshirish uchun 

moliyaviy resurslarga tayanadi. Shu bilan birga, ushbu tashkilotlar tarkibidagi shaxslar oʻz 

qilmishlaridan moliyaviy foyda koʻrishni maqsad qilib qoʻyadi. 

Xalqaro valyuta jamgʻarmasi maʼlumotlariga koʻra, “har yili mintaqalarda sodir 

etilayotgan turli jinoyatlar oqibatida olingan jinoiy daromadlar 800 mlrd. AQSH dollaridan 2 

trln. AQSH dollarigacha boʻlgan mablagʻlardir”[1, 4 b]. 

Albatta, barcha jinoiy faoliyatlar foyda orttirishni koʻzlamaydi. Ayrim hollarda kishi 

oʻldirish yoki tajovuz kabi faqat zoʻravonlikka asoslangan jinoyatlar ham mavjud. Jinoyatchilik 

ayrim paytlarda moliyaviy manfaatlar bilan bogʻliq boʻlmasligi mumkin. Biroq tashkilotlar 

jinoyatchilikka kelganda, uning asosiy maqsadi pul topish, koʻpincha juda katta pul topishdan 

iborat. 

Biz oʻrganayotgan pul yuvishga qarshi kurashish sohasidagi xalqaro va mintaqaviy 

tashkilotlarni koʻrib chiqadigan boʻlsak: 

1. Financial Action Task Force (FATF) – Pul yuvishga qarshi kurashish boʻyicha xalqaro 

standartlarni belgilaydi va monitoring oʻtkazadi. 

2. United Nations Office on Drugs and Crime (UNODC) – Xalqaro qonunchilik va operativ 

hamkorlikni taʼminlaydi, Moliyaviy razvedka boʻlinmalari (FIU)ni har tomonlama 

qoʻllab-quvvatlaydi. 

3. Asia/Pacific Group on Money Laundering (APG) – Osiyo va Tinch okeani mintaqasida 

FATF standartlarini joriy qiladi. 

4. Caribbean Financial Action Task Force (CFATF) – Karib aglomeratsiyasidagi 

mamlakatlar uchun mintaqaviy AML tashkiloti. 

5. Eurasian Group on Combating Money Laundering and Terrorism Financing (EAG) –

Yevroosiyo mintaqasidagi AML hamkorlik tashkiloti. 

6. Eastern and Southern Africa Anti-Money Laundering Group (ESAAMLG) Afrikaning 

sharqiy va janubiy qismiga qaratilgan AML tashkiloti. 

7. Middle East and North Africa Financial Action Task Force (MENAFATF)  Yaqin Sharq va 

Shimoliy Afrika mintaqasi uchun AML tashkiloti. 

8. Financial Action Task Force of South America (GAFILAT) – Janubiy Amerika 

mamlakatlari AML hamkori. 

9. EU Authority for Anti-Money Laundering (AMLA) – Yevropa Ittifoqida AML nazoratini 

kuchaytirish uchun tashkil qilingan. 

10. MONEYVAL (Council of Europe) – Yevropa kengashining pulyuvishga qarshi kurashishni 

baholash tashkiloti. 

11. Interpol – Xalqaro jinoyatchilikka qarshi kurashish va moliyaviy jinoyatlarni kuzatish 

ishlarini amalga oshiradi. 

Bu tashkilotlar faoliyatini oʻrganish rejamizning asosini tashkil etadi va ularning 

funksiyalari, vazifalarini har birini alohida tahlil qilishimiz, ijobiy taraflarini oʻrganib milliy 

qonunchilikka tatbiq etish maqsadga muvofiq boʻladi. 

Chunki, oxirgi yillarda pul yuvishga qarshi kurashishda xalqaro va mintaqaviy 

tashkilotlar muhim faoliyat olib bormoqda. Ular moliyaviy jinoyatlarni aniqlash, tahlil qilish, 

nazorat qilish va profilaktika qilishni taʼminlab kelmoqda. 

UNODC – BMTning narkotik vositalar, transmilliy uyushgan jinoyatchilik, terrorizm, 

korrupsiya, odam savdosi va boshqa xufiyona jinoyatlarga qarshi kurashish boʻyicha 

ixtisoslashgan agentligi. Uning asosiy vazifalari: 

- Narkotiklar noqonuniy aylanmasiga qarshi kurashish; 

- Korrupsiya va iqtisodiy jinoyatlarning oldini olish; 

- Odam savdosi va majburiy mehnatga qarshi choralar koʻrish; 

- Terrorizm va moliyaviy jinoyatlarga qarshi xalqaro standartlarni joriy etish; 

- Mamlakatlarga texnik, huquqiy va amaliy yordam koʻrsatish[1]. 

Bugungi kunda UNODC va Oʻzbekiston oʻrtasidagi hamkorlik keng qamrovli boʻlib, 

quyidagi yoʻnalishlarni oʻz ichiga oladi: 

1. Narkotiklar va transmilliy jinoyatlarga qarshi kurash boʻyicha 2015–2021-yillarda 

Oʻzbekistonda “Interagency Mobile Teams (IMT)” – koʻp idorali mobil guruhlar tashkil 

etildi.Chegara hamkorligi va qoʻshma operatsiyalarni rivojlantirish maqsadida chegara postlari 

faoliyati kuchaytirildi. 

2021-yilda IMT va BLOlar uchun 674 000 dollarlik maxsus texnika va jihozlar olinib, 

Bojxona qoʻmitasi huzurida birinchi “Situation Center”situatsiya markazi ochildi. 

2. Korrupsiya va sud-huquq tizimida ham islohotlar oʻtkazilib, 2024–2025-yillarga 

moʻljallangan hamkorlik dasturi imzolandi.Bu dastur quyidagi yoʻnalishlarni oʻz ichiga oladi: 

- Korrupsiyaga qarshi kurash; 

- Moliyaviy jinoyatlarni aniqlash va faol tergov qilish; 

- Aktivlarni qaytarish; 

- Kriminalistik va sud ekspertizasini rivojlantirish; 

- Fuqarolarning huquqiy savodxonligini oshirish. 

3. Odam savdosi va majburiy mehnatga qarshi kurash boʻyicha 

2022-yilda Toshkentda xalqaro konferensiya oʻtkazilib, mazkur konferensiyada 

jabrlanuvchilarni himoya qilish, tergov va sud ishlarini yaxshilash, xalqaro hamkorlikni 

mustahkamlash masalalari muhokama qilindi.2025-yilda odam savdosi va majburiy mehnatni 

kamaytirish boʻyicha 2030-yilgacha hamkorlik yoʻl xaritasi kelishib olindi. 

4. Raqamli texnologiyalar va kiberjinoyatlarga qarshi kurashish borasida: 

- Kiberxavfsizlik, raqamli dalillar, jinoyatlarni elektron identifikatsiya qilish boʻyicha 

qoʻshma dasturlar yoʻlga qoʻyildi. 

- Zamonaviy axborot tizimlari orqali jinoyatlarning oldini olishga alohida eʼtibor 

qaratilmoqda. 

Bugungi kunda Oʻzbekistonda 13 ta IMT mobil guruhi faoliyat yuritmoqda.Chegara 

nazorati va narkotiklar aylanmasiga qarshi kurashishda xalqaro standartlar joriy 

etilmoqda.Korrupsiya va odam savdosi boʻyicha qonunchilik va amaliy mexanizmlar 

kuchaytirildi. 

AsiaandPacificGrouponMoneyLaundering (APG) tashkilotiAPG mintaqaviy tashkilot 

boʻlib, “money laundering” (pullarni legallashtirish,  noqonuniy mablagʻlarni legallashtirish) va 

terrorizmiga qarshi kurash sohasida mintaqadagi mamlakatlarning hamkorligini tartibga 

soladi. U oʻz aʼzolari oʻrtasidagi maʼlumot almashinuvi, “best practices” (eng yaxshi tajribalar), 

nazorat va sanksiyalar, jinoyatchilikka qarshi kurashish boʻyicha choralar koʻradi. 

Caribbean Financial Action Task Force (CFATF) Bu Karib dengizi xavzasida pul yuvish 

(money laundering) va terrorizmni moliyalashtirishga qarshi kurash (AML/CFT) boʻyicha 

mintaqaviy hukumatlararo tashkilot sifatida faoliyat yuritadi. 

CFATF maqsadi: 

- Pul yuvish va terrorizmni moliyalashtirishni oldini olish; 

- FATF standartlari asosida milliy qonunchilikni moslashtirish; 

- Aʼzolar oʻrtasida hamkorlik, maʼlumot almashuvi, oʻquv seminarlari oʻtkazish; 

- AML/CFT boʻyicha oʻzaro baholash (mutual evaluation) oʻtkazish boʻlib, bugungi 

kunda mazkur tashkilotga 25 ta aʼzo mamlakatlar pul yuvish jinoyatiga qarshi 

kurashish uchun hamkorlik qilmoqda[2]. 

Oʻzbekiston FATFning quyidagi mintaqaviy organi bEAG (Eurasian Group on Combating 

Money Laundering and Financing of Terrorism)EAG – bu Yevroosiyo mintaqasi uchun 

FATFning regional organi bilan hamkorlik qilmoqda.Oʻzbekiston EAGning toʻlaqonli aʼzosi 

hisoblanadi. 

Yevroosiyo pul yuvishga va teroizmni moliyalashtirishga qarshi kurashish guruhi (EAG) 

2004-yilda tashkil etilgan va FATF-uslubidagi mintaqaviy tashkilot sifatida faoliyat yuritadi. 

Uning asosiy maqsadi – Yevroosiyo mintaqasidagi mamlakatlarning moliyaviy tizimlarini pul 

yuvish va terrorizmni moliyalashtirishdan himoya qilish, ularni xalqaro AML/CFT 

infratuzilmasiga integratsiya qilishdir[3]. 

EAGning asosiy vazifalariga quyidagilar kiradi: 

 FATFning 40 ta pul yuvishga qarshi va terrorizmni moliyalashtirishga oid maxsus 

tavsiyalarini amalga oshirishga koʻmaklashish; 

 Pul yuvish va terrorizm moliyalashtirishga qarshi birgalikda faoliyat olib borish va eng 

yaxshi tajribalarni joriy etish; 

 Aʼzolar tashqi davlatlar tomonidan qabul qilingan AML/CFT choralarining 

samaradorligini baholash uchun oʻzaro baholash dasturini tashkil qilish; 

 Xalqaro tashkilotlar va manfaatdor davlatlar bilan hamkorlik va texnik yordamni 

muvofiqlashtirish; 

 Pul yuvish va terrorizm moliyalashtirish tendensiyalari va xavflarini tahlil qilish, 

mintaqaviy xususiyatlarni inobatga olgan holda qarshi choralarni ishlab chiqish[4]. 

EAG hozirda Belarus, Xitoy, Hindiston, Qozogʻiston, Qirgʻiziston, Rossiya, Tojikiston, 

Turkmaniston va Oʻzbekistonni oʻz ichiga oladi. Shuningdek, 15 davlat va 20 xalqaro tashkilot 

kuzatuvchi maqomida ishtirok etadi.[5] 

Eastern and Southern Africa Anti-Money Laundering Group (ESAAMLG) faoliyati: 

ESAAMLG 1999-yilda tashkil etilgan FATF uslubidagi mintaqaviy tashkilot boʻlib, pul 

yuvish va terrorizm moliyalashtirishiga qarshi global standartlarni tatbiq etishga qaratilgan. 

Ushbu guruhning asosiy vazifalari quyidagilar: 

 FATF tavsiyalarini qabul qilish va amalga oshirish; 

 Jinoyatlardan olingan daromadlarning yuvilishini oldini olish uchun chora-tadbirlar 

koʻrish; 

 Terrorizmni moliyalashtirishga qarshi kurashish choralarini amalga oshirish; 

 Terrorizm moliyalashtirishi va pul yuvish tahdidlarini tadqiq qilish va tahlil qilish; 

 Aʼzolarning qulayliklari va qonunchilik muhofazasini kuchaytirish uchun texnik yordam 

va treninglarni tashkil etish; 

 Mintaqaviy hamkorlik va axborot almashishni ragʻbatlantirish; 

 Mutanosib baholashlar va hisobotlar orqali aʼzolarning kurash choralarini monitoring 

qilish. 

ESAAMLG aʼzolari 21 mamlakatdan iborat boʻlib, ular mintaqadagi moliyaviy tizimlarni 

shaffoflashtirish va jinoyatga qarshi kurashda birgalikda harakat qiladilar. Guruhning 

kotibiyati Tanzaniyaning Dar-es Sallam shahrida joylashgan. ESAAMLG xalqaro tashkilotlar va 

mintaqaviy hamkorlar bilan ham yaqin aloqalar oʻrnatgan, masalan, FATF, IMF, UNODC kabi 

tashkilotlar bilan[6]. 

Yana bir mintaqaviy tashkilot MENAFATF (Yaqin Sharq va Shimoliy Afrika moliyaviy 

chora-tadbirlar guruhi)MENAFATF 2004-yilda 14 ta mamlakat qoʻllovi asosida tashkil etilgan 

va hozir aʼzo mamlakatlar 21 tani tashkil etadi. Uning ishchi guruhi Baxraynda joylashgan. 

MENAFATF  FATFning 40 ta tavsiyalarini regionda amalga oshirish, pul yuvish jinoyatlarini 

aniqlash va oʻrganish, texnik yordam va trening jarayonlarini tashkil etish bilan shugʻillanadi. 

GAFILAT (Janubiy Amerika moliyaviy chora-tadbirlar guruhi) 

GAFILAT 2000-yilda tashkil etilgan va 18 ta mamlakatni: Argentina, Boliviya, Braziliya, 

Chili, Kolumbiya, Kosta-Rika, Kuba, Ekvador, Salvador, Gvatemala, Gonduras, Meksika, 

Nikaragua, Panama, Paragvay, Peru, Dominikana va Urugvay oʻz ichiga oladi[7]. 

GAFILATning asosiy vazifalari:Janubiy Amerika davlatlarida faoliyat yurituvchi jinoiy 

guruhlarga xos pul yuvish turlarini aniqlash, aʼzo mamlakatlar oʻrtasida axborot almashish va 

boshqa qator funksiyalarni bajaradi. 

ESAAMLG (Sharqiy va Janubiy Afrika pul yuvishga qarshi guruhi) ESAAMLG 1999-yilda 

tashkil etilgan va hozir 21 ta aʼzo mamlakatni birlashtiradi. Uning kotibiyati Tanzaniyaning Dar 

es Sallam shahrida joylashgan. ESAAMLG mintaqaviy hamkorlikni qoʻlliqara qiladi. 

AMLA (Yevropa Ittifoqining pul yuvishga qarshi kurashish vakolatxonasi) AMLA 2024-

yilda tashkil etildi va 2025-yilning 1-iyulida toʻliq faoliyatini boshladi. Uning shtab-kvartirasi 

Fransiyaning Frankfurt shahrida joylashgan. 

AMLA: Yevropa Ittifoqi davlatlaridagi moliyaviy nazoratni muvofiqlashtiradi, yirik 

moliyaviy tashkilotlar va idoralarni bevosita shubhali deb topilgan faoliyatlarini nazorat qiladi, 

FIU (moliyaviy razvedka tashkilotlari) bilan aloqa oʻrnatadi. 

MONEYVAL (Yevropa Kengashining pul yuvishga qarshi kurashish boʻyicha baholash 

komiteti) MONEYVAL 1997-yilda tashkil etilgan va bugungi kunda aʼzo davlatlar 35 tani tashkil 

etadi. 

Interpol moliyaviy jinoyatlarga qarshi kurashishda global hamkorlikning eng asosiy va 

yirik tashkilotlaridan biridir. Uning faoliyati doimiy va davriy hisobotlarida koʻrsatib boriladi. 

Misol uchun 2025-yiling aprel-avgust oylarida 40 ta mamlakatda turli operatsiyalar oʻtkazildi. 

Natijalarini koʻrib chiqadigan boʻlsak: 

 342 mln. AQSH dollari miqdordagi noqonuniy daromadlarni legallashtirishga urinish 

oldini olingan; 

 97 mln. dollar aktivlarni qaytarish; 

 16 mln. dollar kripto-aktivlarni aniqlash; 

 68.000 dan ortiq shubhali bank hisoblarini bloklash va boshqa ishlarni amalga oshirdi. 

Interpol pul yuvishga qarshi kurashish,moliyaviy tizimlarni shaffof va nazorat qilingan 

holatda saqlashga yordam beradi, moliyaviy jinoyatlarga qarshi global kurashni doimiy 

kuchaytirib boradi[8]. 

FSAP (Financial Sector Assessment Program) hisobotida Oʻzbekistonning AML 

tizimining xavflar asosidagi yondashuvni 80% mamlakatlardan yuqori baholagan, EAG bilan 

hamkorlik Oʻzbekistonning TBML (trade-based money laundering) xavfini 25% ga 

kamaytirdi[9]. 

Oʻzbekistonning huquqiy islohotlari FATF standartlariga moslashuvni 70% ga oshirdi, 

lekin DNFBP (non-financial businesses and professions)yani  sektorida kamchiliklar saqlanib 

qolgan[10]. 

Oʻzbekiston 1988-yilgi Vena konvensiyasi, 2000-yilgi Palermo konvensiyasi va 2003-

yilgi UNCACni ratifikatsiya qilgan. 2005-yildan EAG aʼzosi sifatida FATF 40 tavsiyasini amalga 

oshiradi. 2022-yilgi EAG MER da Oʻzbekistonning IO.6 (Financial Intelligence) va IO.7 (CDD) 

samaradorligi “substantially effective” deb baholangan, lekin IO.4 (Preventive Measures) da 

“moderately effective”. UNODC GPML (Global Programme against Money Laundering) orqali 

Oʻzbekiston 2018-2024-yillarda 50 ta trening oʻtkazdi, bu FIU samaradorligini 35% ga 

oshirdi[11]. 

Yuqoridagilardan koʻrishimiz mumkinki mamlakatimizda bank ishtirokisiz pul yuvishga 

qulay boʻlgan sektor (ya’ni bizda buni umumiy qilib yashirin iqtisodiyot deb ataladi) faoliyatiga 

mintaqaviy tashkilotlar va davlatlar bilan hamkorlikda toʻsiqlar yaratilishi, ularni faoliyatini 

litsenziyalash, roʻyxatga olish, nazorat qilish, bunday harakatlarni avvalo yuqori xavfdagi 

sektorlarda amalga oshirish lozim lozim. Bunda albatta HMQO xodimlaridan katta masʼuliyat 

va bilim talab etiladi. Axir huquqni muhofaza qilish organlarining asosiy vazifalaridan biri – 

jinoyatchilarning noqonuniy boylik orttirish imkoniyatini cheklash, “jinoyat foyda 

keltirmasligi”ni taʼminlashdir. 

Jinoiy uyushmalar aʼzolarini oddiy jismoniy jazo yoki qamoqqa olish yoʻli bilan yoʻq 

qilishga harakat qilish doim ham natija bermaydi. Chunki ushbu tashkilotlarda bir aʼzo 

qamalgan taqdirda, uning oʻrnini bosish uchun yangi aʼzolarni jalb qilish tabiiy jarayondir. 

Baʼzan jinoiy guruh yetakchilari hatto qamoqda oʻtirgan holda ham oʻz faoliyatlarini 

boshqarishni davom ettirishi mumkin. Agar jinoiy tashkilotning moliyaviy oqimi toʻxtatilmasa 

yoki davlat tomonidan repressiv choralar bilan jiddiy zarar yetkazilmasa, faqat jinoyatchilarni 

qamoqqa olish tashkilotning faoliyatiga sezilarli zarba bermaydi. 

Buni tushunib yetgan koʻplab davlatlar klassik yondashuv – faqat qamoq jazosi bilan 

cheklanishdan voz kechib, jinoiy guruhlarni moliyaviy qoʻllab-quvvatlashdan mahrum etish 

orqali ularning faoliyatini “boʻgʻish”ni oʻz oldiga maqsad qilib qoʻygan. 

Globallashgan iqtisodiyot sharoitida moliyaviy aktivlar dunyoning istalgan nuqtasiga 

juda tez harakatlanadi. Davlat chegaralari moliyaviy aktivlarning aylanishiga deyarli hech 

qanday toʻsiq boʻla olmaydi. Shu sababli ushbu tizimdan jinoyatchilar ustalik bilan 

foydalanishiga qarshi kurashish faqat quyidagilar bilan mumkin boʻladi: 

- jahon miqyosida yagona standartlarni ishlab chiqish; 

- moliyaviy operatsiyalarni monitoring qilish; 

- maʼlumot almashishni kengaytirish; 

- davlatlar oʻrtasida oʻzaro huquqiy yordamni mustahkamlash. 

Shu bois koʻplab davlatlar pul yuvishga qarshi kurashishni jinoyatchilikka qarshi 

kurashning eng maqbul yoʻli sifatida FATF tavsiyalarini qabul qilgan. FATFning asosiy 

vazifalari: 

FATF standartlari nega deyarli barcha davlatlar tomonidan qabul qilinadi? Sabablari 

quyidagi omillarda: 

1. FATF aʼzolari dunyodagi eng yirik moliyaviy bozorlarga ega mamlakatlardir: AQSH, 

Buyuk Britaniya, Germaniya, Fransiya, Yaponiya, Xitoy, Koreya, Avstraliya, Kanada, Shveysariya 

va boshqalar. 

2. Xalqaro Valyuta jamgʻarmasi (IMF), Jahon banki, OESR kabi nodavlat tashkilotlar uni 

qoʻllab-quvvatlaydi. 

3. FATF hududiy organlari orqali uning standarti deyarli barcha mintaqalarga tarqalgan. 

4. FATF texnik jihatdan yuqori darajadagi, puxta ishlab chiqilgan tavsiyalar beradi. 

5. Tavsiyalarga rioya qilmagan davlatlar haqida FATF eʼlonlari moliyaviy xavf darajasini 

oshiradi bu oʻz navbatida investitsiya jozibadorligini yoʻqotadi. 

6. BMT Xavfsizlik Kengashining 1617-son rezolyutsiyasi FATF tavsiyalarini bajarishni 

qatʼiy talab qiladi.Shu sababli, FATF aʼzosi boʻlmagan davlatlar ham uning standartlariga amal 

qilishdan manfaatdor. Chunki ularga amal qilmaslik:moliyaviy xavflarni oshiradi,xalqaro 

operatsiyalarda cheklovlarga olib keladi,investorlar uchun salbiy signal hisoblanadi.Bu global 

yondashuv pul yuvishga qarshi kurashda juda muhim, chunki faqat FATF aʼzolarida kurashish 

natijasiz boʻlmaydi – noqonuniy kapital tezda regulyatsiya past davlatlarga koʻchib oʻtadi. 

FATF – pul yuvishga qarshi kurashning global “hukumat” organi deb ham ataladi. Chunki 

uning 39 toʻlaqonli aʼzo davlati bor va 9 mintaqaviy organ (FSRBs) orqali dunyoning 200 dan 

ortiq yurisdiksiyasiga kirib borgan. 

 Xalqaro Valyuta Fondi (JMF) va Jahon banki 

“JMF va Jahon banki AML/CFT ni moliyaviy barqarorlikning bir qismi sifatida tan oladi. 

JMFning FSAP (Financial Sector Assessment Program)da AML baholari 2014-yildan boshlab 

Immediate Outcomesni oʻlchaydi”[12]. 

“Jahon banki: APG va EAG bilan hamkorlikda rivojlanayotgan mamlakatlar salohiyatini 

kuchaytirishni taʼminlaydi. Xalqaro valyuta fondi va Jahon bankining roʻli iqtisodiyotning pul 

yuvish xatarlaridan 30% himoya qilishi taʼkidlangan”[13]. 

Egmont Group – 1995-yilda tashkil etilgan moliyaviy razvedkalarning global tarmogʻi 

boʻlib, 159 aʼzosi bor. Uning asosiy funksiyasi – maʼlumot almashinuvi orqali pul yuvishning 

oldini olish. 

 Funksiyalari: Egmont Secure Web orqali 2023-yilda 1 milliondan ortiq soʻrov ishlov 

berilgan. FATF va UNODC bilan hamkorlikda TBML va virtual aktivlar boʻyicha 

gaydlaynislar chiqaradi. 

 Vazifalari: FIU larning mustaqilligini taʼminlash va xalqaro standartlarni amalga 

oshirish. Dissertatsiyada Egmont ning roʻli chegaralararo tergovlarni 50% tezlashtirgani 

koʻrsatilgan[14]. 

2.1. Osiyo-Tinch okeani guruhi (APG) 

APG – 1997-yilda tashkil etilgan FATF-style regional body (FSRB) boʻlib, Osiyo-Tinch 

okeani mintaqasida 41 aʼzo yurisdiksiyani qamrab oladi[15]. Uning asosiy vazifasi – FATF 

standartlarini mintaqada amalga oshirish. 

 Funksiyalar: Mutual evaluation programme orqali aʼzolarning rioyatini baholaydi. 2025-

yildagi Typologies Workshop TBML va kriptoaktivlarga bagʻishlangan. APG FATF 

plenary larda ishtirok etadi va global siyosatga taʼsir koʻrsatadi. 

 Vazifalar: Texnik yordam va treninglar, jumladan, JMF va Jahon banki bilan hamkorlikda. 

Dissertatsiyada APG ning roʻli mintaqaviy ML ni 35% kamaytirgani taʼkidlangan[16]. 

GIABA (Gʻarbiy Afrika): 2000-yilda tashkil etilgan, 17 aʼzo va “pul yuvish” va terrorizmni 

moliyalashtirishni oldini oladi. GIABAUNODC bilan hamkorlikda Afrikada pul yuvishni 20% 

kamaytirgani taʼkidlangan[17]. 

Ushbu mintaqaviy organlar FATF ning global tarmogʻining bir qismi boʻlib, lokal 

xavflarga moslashtirilgan choralarni amalga oshiradi. 

Xalqaro va mintaqaviy tashkilotlarning hamkorligi natijasida 2025-yildagi FATF-

Egmont-UNODC handbook chegaralararo tergovlarni tezlashtirdi, jumladan, Italiya-Ispaniya-

Niderlandiyada €95 mln. lik sxema fosh qilingan[18]. Egmont Group moliyaviy razvedkalarni 

birlashtirib maʼlumotlar almashinuvini taʼminlasa, APG va EAG mintaqalarda pul yuvish va 

terrorizmni moliyalashtirish sxemalarini, metodlarini aniqlash va tahlil qilish bilan 

shugʻullanadi[19]. 

Biroq bir qator muammolar ham mavjud, masalan rivojlanayotgan mamlakatlarda 

resurs yetishmasligi Xalqaro valyuta fondi maʼlumoti boʻyicha, 40% mamlakatlarda shunday 

holat kuzatilmoqda. Shuningdek, virtual aktivlarning yangi xavflari ushbu mamlakatlarda 

yuqori hisoblanadi. Ularga qarshi kurashish uchun sunʼiy intellek va blockchain 

texnologiyalarini joriy qilish va hamkorlikni kuchaytirish maqsadga muvofiq boʻladi. 

Wang. L tadqiqotlariga koʻra mintaqaviy va xalqaro miqyosida yuqorida koʻrib chiqilgan 

tashkilotlar bilan hamkorlik pul yuvishni global miqyosda 30-50% kamaytirishga imkon 

beradi[20]. 

Xulosa qilib aytganda pul yuvishga qarshi kurash sohasidagi xalqaro (FATF[21], 

UNODC[22], IMF, World Bank, Egmont) va mintaqaviy (APG, EAG, ESAAMLG, MENAFATF, 

GIABA) tashkilotlar global va lokal choralarni muvozanatlashtiradi. Ularning funksiyalari 

standartlarni ishlab chiqish, baholash, texnik yordam va maʼlumot almashinuvi – moliyaviy 

tizimning barqarorligini taʼminlaydi. 

Yuqorida nomalari koʻrsatilgan tashkilotlar 2025-yilgi faoliyati davomida virtual 

aktivlar va terrorizmni moliyalashtirishga qarshi kurashish masalalariga oʻz eʼtiborni qaratib 

chora-tadbirlarni kuchaytirdi. Natijada kelgusida samarali hamkorlik orqali bu tashkilotlar 

jinoyatchilarning global tarmoqlarini buzishga qodir deyish mumkin. 

Respublikamizda ham kelajakdagi xavflarga qarshi turish maqsadida raqamli 

texnologiyalar va mintaqaviy integratsiyani kuchaytirish boʻyicha choralar koʻrish zarur. 

